BAEBELE, MokAPO YA MIBALE ¢

% Mokapo ya 7,ya 8, ya 9, ya 10, kolongwa na kati kuna, oh, la

la! Zala na ekomeli mpe lokasa na yo, mpe nyonso wana,
ya kobongama, mpo nandimi ete Nkolo akopesa biso ntango
malamu mingi. Sikawa tozali. . .

218 Paulo azali kotombola mpe kotia na esika, oyo ebongi,
Nkolo Yesu. Sikawa, soki tosilisi oyo na mpokwa oyo, mokolo
ya Lomingo na ntongo...Mingi na makambo oyo ekosangana
na Liteya ya Lomingo na ntongo, mpo ete ezali “bokaboli ya
sabata.” Wana ezali motuna moko monene kati na bandimi ya
Sabata lelo. Mpe nakosepela kobengisa bino nyonso boya mokolo
ya Lomingo na ntongo. Mpo, mokolo nini ezali malamu mpo na
kosambela, mokolo ya mposo to mokolo ya Lomingo? Biblia elobi
nini na ntina na yango? Mpe na bongo, soko ba. . .Buku oyo ezali
kokabola mobeko mpe ngolu, mpe Ezali kotia moko na moko
na esika na yango. Baebele bakolisamaki na mobeko, mpe Paulo
azalaki koyebisa bango eloko oyo ngolu esalaki, na mobeko.

219 Sikoyo, t6zwa mwa mobdko moke sikawa. Tokobanda lisusu.

220 Kutu, namisombeli maneti mpo na kotanga. Ntango mosusu
nakoki. ..Soki esalemi ete na—nakangami na eloko moko na
mpokwa oyo, nazali na yango. Boyebi nazali. . . Natikali kaka na
mibu mibale mpo nikokisa mibu ntuku mitano, mpe nazomona
te ndenge nazaldka komona, penepene na ngai. Ntango miso
na ngai...Nabandi komona ete makomi ezali kokéma molili,
nakanisaki ete nabandaki kokufa miso. Nakendeki kotalisa
yango na monganga. Monganga alobaki: “Te. Outi kaka kolekisa
mibu ntuku minei, mwana.” Boye, alobaki, soki natikali na
bomoi ntango molai mpe nakémi mpaka, ekoki lisusu kozonga,
kozwa komona penepene wana ekozonga. Alobaki: “Sikawa,
okoki kotanga Biblia na yo soki opusi yango mosika na yo?”

221 Nalobaki: “Iyo.”

222 Alobaki: “Nsima na mwa ntango, loboko na yo ekozala lisusu
na molai ya kokoka te.”

223 Na boye na—nazali kolikia sikawa, na boyekoli oyo, etena. . .
Biblia moke ya Collins oyo ezali na nkoma ya minene polele.
Nakoki kotdnga yango malamu mpenza. Kasi ntango tokokéma
na bisika ya makambo minene mpe ya bozindo, epai wapi
tosengeli kozwa Kondimana na Sika na ya Kala, mpe kosangisa
yango elongo. Ngai nazali na Scofield ya moke. Mpe Nameseni
na Biblia ya Scofield, na bilembo na yango. Natangaka nkoma ya
Scofield te, mpo ete nazali na boyokani na Scofield te, na mingi
ya mateya na—na ye. Kasi na—nalingaka ndenge ebongisami,
mpamba te ezali...Nawumeli na yango ntango molai, mpe

natdnga yango, mpe mingi mpenza, na motindo ete nayebi
ndenge ya komona mot6 ya liteya na ngai.

224 Qyo ezali likambo ya sika mpo na ngai, malakisi, mpe nazali
mpenza molakisi te. Kasi, béyikela ngai mpiko mpo na mwa
ngonga, nakoyebisa bino Solo ndenge nayebi Yango, ata bongo.

225 Sikawa, Buku oyo ezali ya Paulo, béyebi lisusu, azalaki. . .
Ndenge nini tomonaki ye? Azalaki molakisi monene, mpo
na kobanda, to moto ya mayele mingi. Mpe bayekolisaki ye
Kondimana na Kala. Moto moko akoki koyebisa ngai sikawa,
tomonaki ete molakisi na ye ezalaki nani? [Losambo balobi:
“Gamaliele.”—Mok.] Gamaliele, moko na balakisi minene ya
eleko wana.

226 Na nsima, Paulo, tomoni ete mokolo moko. . .Liboso ete
adbiangama Paulo, moto moko akoki koyebisa ngai nkombo na
ye ezalaki nani? [Losambo balobi: “Saulo.”—Mok.] Saulo. Mpe
azalaki mokonzi monene na Yelusaleme, mokonzi ya basambeli.
Mpe akémaki mo—moto oyo ayekolisami malamu, mosambeli.
Akokaki koloba minoko minei to mitano oyo ekeseni, mpe moto
ya mayele mingi mpenza. Na bongo, mayele na ye ya kelasi
mpe mayele na ye mingi esungaki ye? Te. Alobaki ete asengelaki
kobosana nyonso oyo ayebaka, mpo na koyekola Klisto.

227 Boye, na nsima, tomoni ete esengaka te moto ya mayele mingi
to moto oyo atangi mingi. Esengaka nde mo—moto oyo alingi
komikitisa liboso na Nzambe, etali te ndenge nini.

228 Boyebaki ete Dwight Moody azalaki—azalaki na mayele ya
kelasi te na lolenge ete, na bosembo, nkom4 na ye ezalaki mabe
lokola nayebi te soko nini. Basengelaki kobongisa mateya na ye,
ntango nyonso. A—ayebaki kokoma malamu te, azalaki mpenza
na mayele ya kelasi te.

229 Boyebaki ete Petelo mpe Yoane, ya Biblia, bazalaki mpenza
bayinga na lolenge ete bakokaki ata kokoma nkombo na bango
moko te, mpe bakokaki koyeba yango te ata soko etiamaki liboso
na bango? Ntoma Petelo, oyo azalaki na mafungola ya Bokonzi,
akokaki koyeba nkombo na ye te soki ekomamaki liboso na ye.
Boékanisa yango naino. Biblia elobaki ete: “Azalaki moyingd mpe
atanga te.” Boye, yango epesaka ngai libaku malamu. Amen. Iyo,
misie. Ezali kokoba ndenge wana, komona ete Nzambe akokaki
kosala bongo epai na moto.

230 Sikawa, tomoni ete kaka ntango oyo Paulo abikaki likambo
moko ya monene. . .Nalingi kotuna bino. Koya epai na Klisto
ezali nde kobika likambo? Moto nyonso abikdaka nde likambo?
Iyo, misie. Iyo, misie. Ezali Mbotama. Ezali nde kobikela
likambo. Na bongo, tozalaki na Eteyelo moko ya ba-Lutherien,
eleki ntango molai te. . .

231 Nazalaki na libaku malamu nsima ya nzinga oyo, ngonga
esilaki kopusana, nasengelaki kokoma kuna na nzanga, mpo
na kolia elongo nd—n4a Tom Haire. Bato boni basild koyoka na

ntina na ye, Irlandais ya lokumu, mobundi na mabondeli? Mpe
azalaki elongo na Ndeko Epp oyo, na mandka na ye, mpe akendé
na bisika mingi, awa na Amerika. Mpe naliaki bilei ya nzanga
elongo na ye lelo. Mpe tozalaki. . .nakémaki nsima na ngonga
penepene misato. Ezalaki na ngonga ya misato na ndambo, to
etikalaki miniti zomi na mitano mpo ngonga ya minei ékoka,
ntango toliaki. Kasi ezalaki na yango malamu. Mpe tozalaki
kosolola na ntina na makambo oyo, ndenge Yesu Klisto azali
Mokonzi ya biloko nyonso.

232 Sikawa, ntango Paulo ayebaki likambo oyo, abikaki likambo
oyo. Mpe bongo liboso ete andima likambo oyo abikelaki,
esengeli kozala na Biblia. Mpe tomoni ete a—ete alongwaki mpe
akendeki na ekélo mosusu, mpe aumelaki kuna mibu misato,
koluka-lukaka kati na Makomi, mpo na komona soki likambo
oyo abikelaki ezalaki solo.

233 Sikawa, tososoli ete asengelaki kokutana na likambo moko
ya matata. Asengelaki kozonga mpo na koyebisa lingomba na ye
mpe bato nyonso ete makambo mpenza oyo azalaki kobundisa
ezalaki solo.

23¢ Esila kokomela bino, kosala likambo ya ndenge wana?
Na ntembe te, penepene na bino nyonso, kosengela kozonga
mpe koloba, “Bato oyo tozalaki kobenga ‘batuntuki, suka-suka
tomoni ete bazalaki kati na solo.” Bomoni? Yango mpenza.
Tosengelaki kaka tobaluka. Mpe makambo oyo tozalaki koyina,
tokémi kolinga yango. Ezali mbongwan4, likambo ya kokamwa,
ya ndéngé.

235 Sikawa, nalobaki maloba wana, oyo ya “motuntuki.” Eloko
ya ndenge wana ezalaka te. Eloko ya ndenge wana ezalaka te.
Kasi, babengaka bato bongo, bato ya bosantu. Kasi batuntuki
bazalaka te. Eloko ya ndenge wana ezalaka te. Ata na esika moko
te ekomama ete lingomba moko emibengaki bongo, na boyebi
na ngai, kati na ba-denomination bikeseni koleka nkama libwa
na ntuku motoba. Ata denomination moko te ezali ya batuntuki.
Ezali bobele nkombo oyo—oyo zabolo abambina Lingomba.

236 Kasi bazalaki kobenga bango, na eleko wana...Bato
boni bayebi ndenge bazalaki kobenga bango na eleko ya
Paulo? Bandimi batomboki. Boyebi mondimi motomboki elingi
koloba nini? “Ligbéma.” Ezali bato ya ligb6ma. Boye, namoni
kala mingi te, nakobengama “motuntuki” lokola “mondimi
motomboki.” Bino mpe, boye te? Boye soki ba—soki bazalaki
kobengama bongo, mpe bazalaki kosepela!

Mpe Yesu alobaki tésala nini mpo na yango? Alobaki:
“Bosepela, mpe bézala na esengo mingi koleka; mpamba te
libonza na bino ezali monene na Likolé, mpamba te banyokolaki
basakoli liboso na bino.” Basalaki yango.

237 Alobaki ete “Bézala na esengo ya koleka.” Eloko nyonso ya
koleka ezali oyo “etombwami likol6é mingi,” na esengo mpenza.

Mpe bayekoli, ntango bamonaki ete babongaki komema nséni
ya Nkombo na Yesu, basepelaki na esengo monene mpenza ete
bakokaki komema nsoni ya Nkombo na Ye.

238 Mpe lelo, bato mingi lelo, soki ekomi ete babenga bango
motuntuki, bakolemba nzoto: “Oh, la la! Ntango mosusu
namikosaki, mpo na kobanda.”

Kasi bango bazalaki na esengo na ntina na yango: “Oh, la la,
komema Nkombo yango!”

239 Mpe sikoyo, na ekeke ya mibale, bazalaki kobenga
bango bamemi ekulusu na mokongo. Ezali na eleko Baklisto
bazalaki komema ekulusu na mokongo, mpo na kotalisa ete
babakamaki na ekulusu elongo ni Klisto. Bazalaki kobenga
bango bamemi ekulusu na mokongo. Sikawa nayebi ete ba-
Katoliko bamibengaka bongo, kasi oyo wana ezalaki lingomba
Katoliko te. Ezalaki lingomba Protestant, liboso ete ébengama
lingomba Protestant. Ezalaki kotelemela eloko mosusu te kasi
lisumu. Ntina oyo bakémi kobenga yango Protestant lelo, ezali
mpo ba—batelemelaki biyambweli ya Katoliko. Kasi ezali. ..
Yango, epengwaki naino te, na ntango wana, ntango bazalaki
kobenga bango bamemi ekulusu na mokongo.

240 Bozwa kaka histoire ya Josephus mpe ya bakomi mosusu,
mpe Babele Mibale ya Hislop, mpe bongo na bongo, bokomona
ete ezali solo, ete bazalaki lingomba te. Lingomba ya liboso
oyo etikala kozala mpenza ebongiseli ya liboso, ezalaki lingoma
Katoliko, penepene na mibu nkama misato, na nsima ya—ya
batéma ya nsuka. Nsima na mibu pene na nkama misato,
lingomba Katoliko ekomaki ebongiseli. Mpe monyoko ekotaki,
mpe bakémaki kokodtisa bato na makasi na lingomba Katoliko,
basangisaki lingomba na leta.

241 Wana ezalaki nsima na Contantin kobongola motema, ya
maloba, longwa na bopangano kino bo-Katoliko. Kasi, soko
moto moko atikdla kotanga histoire na ye, abongolaki motema
te, na makambo oyo asalaki. Oh, la la! Eloko bobele moko oyo
ye asalaki lokola mosambeli, ezalaki ete atiaki ekulusu likolé
ya ndakonzambe Santu Sofia. Yango nde eloko kaka moko oyo
atikala kosala, oyo asalaki kutu lokola mosambeli. Azalaki mo—
moboyami. Kasi babengaka yango mbongwana na—na ye. Ezali
kaka kokokana na baoyo ebengamaka ba-mbongwana lelo.

242 Sikawa, kasi, tomoni ete, ntango Paulo abongolaki motema
mpe abikelaki likambo yango mpenza, abongwanaki na
mobimba.

Mpe, boyebi, mbongwana elingi koloba “kobaluka.” Ozali
kokende nzela oyo boye, obaluki mpe obandi kozonga nzela oyo
boye. Iyo, mesie. Ezali kobaluka na mobimba, kopesa mokongo.

243 Mpe Paulo, na ntango kaka abongwanaki, liboso ete dbikela
likambonaye. . .Sikawa, abikelaki likambo ya kokamwa.

Sikawa, ngai nandimaka ete, ntango oyambi Klisto, lokola
Mobikisi na yo mpenza, ezali kobikela likambo. Nandimaka ete
esengo ya koyeba ete masumu na yo elimbisami, epesaka esengo
monene na motema, na ndenge nyonso.

24¢ Kasi bongo ntango Molimo Mosanto oyo epambolami
ekitaka, yango nde kobikela likambo, Mbotama ya sika wana,
oyo okobosana soko moke te. Okémi Mwana na Nzambe. Mpe
bétala oyo esalaka yango. . .

“Oyebi yango ndenge nini, Ndeko Branham?”

245 Sikawa, oyo ezali mateya ya malakisi. Bato mingi, ba-
Metodiste, balukaka koloba ete: “Bagangaki ntango bazwaki
Yango.” Ee, ezali mabe te. Soki ozwaki Yango, mpe ogadngaki,
malamu. Lokola ogangaki, ezalaki elembo te ete ozalaki na
Yango, mpamba te mingi bagangaki kasi bazalakina Yango te.

246 Ba-Pentecotiste balobaki ete: “Balobaki minoko na sika.
Bazwaki Yango.” Ezali malamu. Soko olobaki minoko na sika,
mpe ozwaki Yango, malamu. Kasi okoki koloba minoko na sika
mpe ozali na Yango te. Boye?

247 Boye, bomoni, nsima na nyonso, ezali likambo ya kobikela
likambo koleka longwa na kufa kino na bomoi; ntango makambo
nyonso ya kala ekufi, mpe makamo nyonso ekémi ya sika. Klisto
akomi solo. Makambo ya kala eleki, misisa ya kala ya mosuni.
Boyebi ndenge bapikolaka mosisa? Tozaldka kozwa nkéngo mpe
tokiteli yango, mpe totimoli yango kino ete ata mosisa ya moke
mpenza ezalaki kotikala te. Mpe balobaki: “Soko mosisa moko
ya bololo ebandi kati na yo, bimisa yango.” Ezali ya solo. Mpe
yango nde oyo Molimo Mosanto asalaka, kopikola misisa nyonso.
Kotimola nyonso. Kotiaka nyonso na esika moko; kotumba
yango. Longola yango. Nde na nsima okozwa mbuma malamu,
soko tosali bongo.

248 Sikawa, Paulo ayebaki ete likambo moko esalemaki, na
bongo azongaki na Arabia, mpe kuna ayekolaki na mibu misato
makambo basakoli nyonso ya Kondimana na Kala, ndenge
basakolaka. Mpe ayaki komona ete Ezalaki mpenza Solo.

249 Sikawa, kokanisd yango né lelo, bomoni, na likambo oyo
tobikelaki awa na losambo moke oyo: ya Monzoto ya Ntongo oyo
emonanaki kuna, Pole monene wana, oyo ekitaki, oyo ekokaki
koloba makambo liboso mpe kolakisa makambo oyo elingaki
kosalema. Boyebi, ezali kitoko mingi. Kasi bandeko na ngai batei
bazalaki koyebisa ngai ete ezalaki ya zabolo. Mpe na—nazalaki
kososola yango te.

250 Boye, nalobaki eloko moko te na ntina na yango kino na
mpokwa moko, nabikelaki likambo moko kuna na Green’s Mill,
Indiana, ntango Mwanje na Nkolo ayaki liboso na ngai mpe
atelemaki wana, mpe atalisaki yango polele na nzela na Makomi.
Na bongo epelisaki méto. Bongo ebandaki kokende liboso.

251 Mpe kala mingi te awa, mokolo ya Lomingo eleki, tomonaki
bilembo ya Yesu Klisto oyo ekweaka te, Oyo akoki kokamata
moto oyo atambolaka te, mpe azangaki. ..Mosisa oyo epesaka
ye equilibre esilaki kobeba, ntango ba-Mayo na minganga ya
malamu koleka balobaki: “Esili, mpo na libela.” Afandaki wana,
miso ekufa; atelemaki mpe abimaki libanda, kopusdka kiti na
ye ya bibosono mpo na kokita eskalié, akémaki kotambola mpe
komona lokola bato nyonso mosusu. Yango etalisi ete ezali nguya
ya Nkolo Yesu oyo asékwa. Yango wana. Azali motindo moko
lobi, lelo mpe libela.

252 Boye tozali eténga ya esengo na mpokwa oyo, ya koyeba
ete Nzambe asili kotatola likambo monene oyo tobikeli, ya
kokokanisama na Biblia na Ye mpe nd bilaka? Na yango tosengeli
kozala na esengo mingi koleka. Na bongo, tomoni ete na mokapo
ya 2, tomoni ete: “Tosengeli te kotika makambo oyo. . . Tosengeli
te kozanga kotia mitema na makambo oyo.” Tosengeli kosimba
makambo yango makasi.

Mpe biso mpenza tokokima boni soko tokotia mitema
na lobiko monene boye te;. . .

253 Tokosala nini, kati na pole ya Liloba ya Nzambe, ntango
tokotelema na Esika ya Esambiselo? Okoki koloba te: “Natikala
koyeba ndenge mosusu te.” Oh, iyo, oyebaki. “Boye, sikawa,
Ndeko Branham akokaki kozala na libunga.” Ezali ya solo.
Kasi Nzambe azali na libunga te. Liloba na Ye ezali lokuta
te. Mpe kanisa naino, eloko yango moko, Biblia, oyo ebikaki
kati na bantéma, ezali kobika lisusu. Oh, Nkombo ya Nkolo
épambolama

25¢ Ntango nakanisi ete nakémi na mibu ntuku minei na
mwambe, pene na mibu ntuku mitano, mpe mikolo na ngai
ya bolenge esili kokende, mpe bongo na bongo; koyeba ete
uta bolenge na ngai, nazalaki na Elaka oyo epambolami, mpe
natatoli Yango epai ya bandeko na ngai ya mibali mpe ya basi;
mpe komona mpenza bato nkéto na nkéto oyo babimi na molili,
koyeba ete tozali kokende na Ndako na biso ya Seko, epai ya
bapambolami. “Mpe soko mongombo oyo ya mabele ebebisami,”
liboso ete nésilisa koteya, “ezali na moko oyo ezozeldka biso
kuna.” Aleluya! Koyeba ete bato ntuku na ntuku bafandi awa,
oyo, soki basengeli kotika bomoi oyo sika-sikawa, liboso ete
témema bibembe na bango epai na mokundi-ebembe, bakosila
kozala kati na nzoto wana ya nkembo kuna, kosepeldka elongo
na basantu ya Nzambe, bakosila kozala Liboso na Nzambe, mpo
na kobika libela. N4 kotatolama oyo ebongi be, ya solo mpenza,
ete ezali bongo! Amen.

255 Oh, yango ekosala ete ba-Presbitérien aganga! Esalemaki
mokolo ya Lomingo, boye te? Bato yango bazalaki ba-
Presbitérien. Na ntembe te, kokanisa yango. Oh, kokamwa te
ndenge bato bazali kokéta na loyenge! Boye, soko okotaka

na loyenge mpo babeti bale to mpo babwaki bale na kati ya
monyama, koleka boni ekokotisa yo na loyenge, koyeba ete
olongwe na kufa mpe oyingeli na Bomoi, ete okémi Bokelami ya
sika kati na Klisto! Oyebi yango na lolenge oyo molimo na yo
ekambaka yo mosika na mayele mabe, na bololo, na likunya, mpe
na biloko nyonso ya mokili. Mpe motema na yo ekémi kotalela
be Klisto. Yango nde ntina na yo. Yango nde nyonso oyo okémi
kobanza na makanisi na yo, na motema na yo, butu mpe méi
mobimba. Ntango okei kolala na butu, mpe otii maboko na yo
nsima na yo, boye, mpe olali wana mpe ozali kosanzola Ye kino
ete 6lala mpongi. Olamuki, na ntongo, ozali kaka kokumisa Ye.
Amen. Oh, la la!

256 Nasila komeka kosanzola Ye. Na ntongo, tozalaki kolamuka
penepene na ngonga ya minei, Ndeko Wood mpe ngai, kobima
na ntongo-ntongo, mpo na kokende bokila ya bisende. Nazalaki
kokumisa Ye na nsé ya nzete nyonso, nakanisi, oyo nazalaki
na nsé na yango. Nakoki komona nzete te, kozanga kokumisa
Ye. Békanisa naino, Ye nde akolisi nzete yango. Soki omoni
mwa liyoyo kopumbwa; Ayebi mwa liyoyo yango. “Oh,” okoloba,
“bolém4, Ndeko Bill.” Oh, te, ezali bolem4 te. Ayebi esika esende
moko na moko ezali. Ayebi esika mp6émbéli moko na moko ezali.

257 Boye, mokolo moko, Azalaki na bosenga ya mbongo, mpe
Alobaki: “Petelo, mbisi moko, kala mingi te, euti komela mpata
moko, ya kokoka mpenza oyo tozali na yango bosenga. Kende
kobwaka ndébo. Nakotinda ye kuna. Bimisa mpéata yango na
monoko na ye, mpo ye moko akoki kosalela yango te. Kende
kofuta ye moko na zomi mpe mpéko.” Amen.

258 Eleki mwa ba-mpéso, namonaki mwa mbisi moko ekufaki,
kotepa-tepa likol6 na mai. Bino nyonso boyoka lisolo yango.
Ndeko Wood, na ndeko na ye ya mobali mpe bamosusu bazali
awa mpo na kotatola yango. Mwa mbisi yango alalaki wana
ya kokufa elekaki ndambo ya ngonga, likolé6 na mai, misopd
na yango ebimaki na monoko na yango. Mpe Molimo Mosanto
ya nkembo ekitaki, nsima na Ye koloba, mokolo moko liboso:
“Okomona lisekwa ya nyama moko ya moke.” Mpe pene na
ntongo elandaki, mwa moke nsima na moéi kobima, tomonaki
mwa mbisi yango, ya molai koleka boye te. Ntango Molimo ya
Nkolo ekitaki, elobaki: “Mbisi moke, Yesu Klisto abikisi yo.”
Mpe mbisi yango, oyo ekufaki mpe ezalaki kotepa-tepa likold
ya mai pene na ndambo ya ngonga, ezongaki na bomoi mpe
enyanyaki na mbangu na yango nyonso. Oh, Nkombo na Nkolo
épambolama. Azali malamu mingi!

259 Kokamwa te ete Paulo akokaki koloba, ete: “Azalaki na
molongo ya Melikisedeke.” Azalaki Melikisedeke. “Melikisedeke
azalaki na ebandeli ya mikolo te. Azalaki na nsuka ya mibu te.
Azalaki na ebandeli ya bomoi te to na nsuka ya bomoi. Azalaki
na tata to mama te.” Na bongo, Akokaki kozala moto mosusu
te. Ata nani Ye azalaki, Azali naino na bomoi na mpokwa oyo.

Boye, Bomoi na Seko ezali bobele na lolenge moko, mpe ezali ya
Nzambe.

260 T.obi na mpokwa, ntango tozalaki na lisolo, ndeko mobali
moko azalaki kososola bosato ya Nzambe te, mpe ndenge
tozalaki kolobela yango. Ndenge Yesu atelemaki wana, Moto, ya
mibu penepene ntuku misato. Mpe Alobaki. . .

Balobaki: “Oh, batata na biso baliaki mana na lisobe.”

261 Alobaki: “Mpe basili, moko na moko, koktfa.” Kasi Alobaki:
“Ngai nazali Lipa na Bomoi oyo euti na Nzambe longwa na
Likolo, oyo moto akolia mpe akokufa te.”

262 “Qh,” balobaki, “batata na biso bamelaki mai uta na
Libanga na lisobe.”

263 Alobaki: “Ngai nazali Libanga Yango.” Mobali ya mibu
ntuku misato. Alobaki: “Abraham asepelaki komona mokolo
na Ngai.”

26¢ “Boye,” alobaki, “sikawa Olingi koloba na ngai ete Ozali
mpaka lokola Abraham, mpe Yo ozali naino na mibu ntuku
mitano te, mpe olingi koloba ete Omonaki Abraham oyo akufa
eleki mibu nkama mwambe? Toyebi sikawa ete Ozali na molimo
mabe. Ozali lighéma.” Yango nde oyo. . . Yango nde oyo molimo
mabe elingi koloba, “moto ya ligboma.” Alobaki: “Ozali na
molimo mabe, mpe Ozali ligboma.”

265 Alobaki: “Liboso ete Abraham azala, NGAINAZALIL”

266 Yango nde Nani oyo Ye azalaki. Azalaki kaka moto mpamba
te, Azalaki mpe mosakoli kaka te. Azalaki Nzambe, Nzambe
oyo afandaki na mokili kati na nzoto ya mosuni oyo ebengami
“Yesu,” mwa—Mwana na Nzambe oyo alati nzoto. Yango mpenza
nde Nani Ye azalaki.

267 Sikawa, tomoni Ye awa, na eteni ya nsuka sikawa, na nsuka
ya mokapo ya 2, esika nalingaki kokéma, kobanda na molongo
ya 16, to molongo ya 15.

Mpe akangolaki bango . . .na nzela ya kobanga kufa—
kufa bazalaki mikolo nyonso ya bomoi na bango ma nsé
na boombo.

Yango nde likambo alobaki ete Yesu asalaki, ete Ayaki
kokangola bango na boémbo, baoyo bazalaki kati na nsomo ya
kufa na bomoi na bango mobimba.

268 Sikoyo ntina ya kobanga kufa ezali te. Sikoyo, ya solo,
tobangaka; biso, moko te kati na biso alingaka, oyo tobengaka,
kokufa. Kasi boyebi ete soko moto abotami mbala na mibale
akoki kokufa te? Ndenge nini akoki kozala na Bomoi na Seko
mpe kokufa? Akoki te. Eloko bobele moko oyo kufa ezali, liloba
oyo kufa, elingi koloba “bokabwani.” Sikawa akokabwana na
bozali ya miso na biso. Kasi azali ntango nyonso na Bozali ya
Nzambe, mpe akozala bongo ntango nyoso. Na bongo, kufa ezali

eloko ya makasi te. Kufa ezali nde eloko ya nkembo. Kufa ezali
eloko oyo ememaka biso na Bozali ya Nzambe.

269 Kasi sikawa, na ntembe te, biso, lokola bato, totambolaka
kati na biloko ya molili oyo awa, to—tososolaka yango na ndenge
esengeli te. Mpe, na ntembe te, ntango mpasi ya kufa eyaka, oyo
ekangaka mpéma, esalaka ete ki-mosanto monene koleka kati na
biso ébanga mpe ézonga nsima. Esalaki ete Mwana na Nzambe
aloba: “Kopo oyo ekoki koleka?” Ezali likambo ya nsomo.
Kososola yango mabe te. Mpamba te biso...Ezali etimbu ya
lisumu, kufa ezali, mpe esengeli kozala eloko ya nsémo.

Kasi soki tokoki kotala kaka na ngdmbo ya ezipelo, kuna,
kuna nde esika likambo yango ezali. Nkolo apambolama! Bobele
nsima na ezipelo yango, kuna nde esika moto azali na mposa
ya kotala na mpokwa oyo. Anna Mae Snelling moke mpe
bamosusu bazaldka koyemba loyembo moko awa: “Nkolo, Tika
Ngai Natala Na Ngambo Ya Ezipelo ya Ntango.” Moto nyonso
alingaka komona yango.

210 Sikawa, sikawa tokémi awa, na molongo ya 16. “Mpo ya solo
Azwaki...”

Mpo ya solo azwaki te 1ikolé na ye, lolenge ya banje;
kasi amizwelaki momboto ya Abraham.

271 QOh, tolingi lisusu kotelema wana sikawa. Sikawa, tozali
kokita mpenza mpo na kozwa...Mpamba te, eteni ya liboso
ya mokapo ya 3 oyo, eteni na yango ya nsuka, esangani na
kati ya “mokolo yango, ya sabata,” mpo na mokolo ya Lomingo
ezali koya.

272 Sikawa bétala.
...azwaki te. . .lolenge ya banje; . . .

Sikawa, nani azali “Ye,” oyo ye azali kolobela? Klisto. Nani
azali Klisto? Nzambe, Loogos ya Nzambe.

213 Sikawa boétika nalimbola yango lisusu, mpo béndimisama.
Nzambe azali ba-Nzambe misato te. Bosato ya Nzambe ezali
Moko. Tata, Mwana, Molimo Mosanto, elingi koloba te ete ba-
Nzambe bazali misato ya kokesana. Soki ezali bongo, tolingaki
kozala bapagano. Nde ntina oyo Bayuda bakoki kososola te.
Etikala kolakisama na Biblia te. Sikawa, elakisamaka kati na
lingomba Katoliko, solo mpenza, nde esika oyo libatisa na
nkombo misato eutaki.

274 Na Afrika babatisaka mbala misato elongi liboso; mbala
moko mpo na Nzambe Tata, mbala moko mpo na Nzambe
Mwana; mbala moko mpo na Nzambe Molimo Mosanto. Sikawa,
ezali libunga. Malakisi ya lolenge wana ezali te na Biblia.
Bomoni?

275 Mpe sikawa, yango nde—yango nde oyo balakisaki. Elekaki
na nzela na Luther; longwa na Luther, kino na Wesley; ekendaki

na kati ya bileko wana ezali kokoba. Kasi etikala kozala malakisi
ya Biblia te. Ezalaka ntango nyonso libunga, kino yango ebanda.

216 Sikawa, na bongo, Nzambe azalaki na ebandeli. Liboso ete
pole moko ézala, liboso ete atome moko étikala kozala, liboso
ete monzoto moko étikala kozala, liboso ete eloko moko ya
komonana ézala, Nzambe atondisaki moléngé mobimba. Mpe
kati na Yango, eloko mosusu ezalaki te, bobele bopeto: bolingo
ya peto, bosantu ya peto, boyengebene ya peto. Ezalaki Molimo.
Azipaki moléngé mobimba longwa na Seko-na-Seko, epai oyo
tokoki kososola Yango te. Ekei mosika koleka nyonso oyo tokoki
kokanisa.

217 Lokola na kati ya talatala wana, tokokaki komona milio
koleka mo—mokama ya mibu ya pole kati na moléngé. Békanisa
naino. Mibu milio mokama ya pole na moléngé. Mpe pole—pole
ekendeke na mbangu ya kilometre nkoto zomi na misato na
sekonde moko. Mpe mibu milio mokama ya pole na moléngé. . .
Boékanisa naino ba-kilometre milio boni yango ekokaki kozala.
Bokokaki ata kotanga motango yango te. Bokoki bobele kotanda
molongo ya motango libwa mpe kolekisa yango zingazinga na
Jeffersonville, ata bongo, bokokoma kaka na motango yango te,
ya ba-kilometre na ba-kilometre. Békanisa naino. Mpe koleka
yango, minzoto mpe mayuba ezali kaka. Mpe Nzambe, liboso ete
moko na yango ézala, Ye azalaki. Bomoni?

218 Mpe sikawa, Logos oyo ebimaki kati na Nzambe, oyo ezalaki
lo—Logos, nyonso oyo ebandaki kozwa lolenge ya—ya nzoto. Mpe
lolenge ya nzoto yango, na malakisi ya bato ya mayele mingi,
babengaki yango Logos, Logos oyo ebimaki uta na Nzambe.
Na maloba mosusu, li—liloba ya malamu koleka mpo na yango,
ezalaki oyo tobengaka theophany. (Theophany ezali nzoto ya
moto oyo ekembisami.) Ezali mpenza na mosuni mpe makila te,
ndenge ekozala na lolenge na yango ya nkembo, kasi ezali na
lolenge ya nzoto ya moto oyo eliaka te, emelaka mpe te, kasi
ezali—ezali nzoto, nzoto oyo ezali kozela biso, na ntango kaka
tokotika oyo. Sikawa, kuna, nde tokoti na nzoto wana. Mpe
ndenge ya nzoto wana nde Nzambe azalaki, mpamba te Alobaki:
“Tika tésala moto na elilingi na biso mpe na lolenge na biso.”

279 Sikawa, ntango moto azalaki na nzoto wana, azalaki na
bokonzi likolé na mbisi nyonso, mpe bandeke, mpe—mpe
banyama ya elanga. “Mpe bongo, moto azalaki te, mpo na
kobalola mabelé,” Genese 2. Asilaki kosala mobali mpe mwasi,
kasi moto azalaki te mpo na kobalola mabelé.

Na bongo Nzambe asalaki moto uta na putuli ya mabelé.
Apesaki ye loboko lokola—lokola ya mokomboso. Apesaki ye
likaka lokola ya ngombolo. Apesaki ye, Asalaki ye, na elilingi.
Mpe nzoto oyo ya mabelé ezali na elilingi ya bomoi ya nyama,
mpe esalemi na biloko ya lolenge moko. Nzoto na bino esalemi
na biloko ya lolenge moko lokola mpunda, to mbwa, to eloko

mosusu ya lolenge wana. Esalemi na calcium, potassium, petrole,
pole kosmik. Ozali te...Mosuni nyonso ya ndenge wana ezali
mosuni yango moko te; ezali mosuni ya lolenge mosusu, kasi
esalami na putuld ya mabelé, epai wapi euti.

Kasi, bokeseni kati na nyama mpe moto, Nzambe atiaki
elimo kati na moto, kasi Atiaki yango kati na nyama te. Mpo ete,
elimo oyo ezalaki kati na moto ezali theophanie wana.

Oh, na—na, nakokoka te kokéma na...liteya oyo, kasi
nasengeli kozwa oyo.

280 Bétala. Bozoyeba lisusu te ntango Petelo azalaki na boloko,
mpe Mwanje na Nkolo ayaki mpe afungolaki bikuke?

281 Tozalaki koleka na supermarché awa, mokolo mosusu, mpe
ekuke efungwanaki liboso na biso. Nalobaki: “Boyebi, Biblia
nde ezalaki na yango liboso.” Bomoni? Sikawa, ekuke oyo
efungwamaka, yango moko.

282 Mpe ntango Petelo abimaki, alekaki pembeni na bakengeli,
miso na bango ekufaki liboso na ye. Alekaki bakengeli ya kati,
bakengeli ya libanda, abimaki na esika ya polele, alekaki na kati
ya etutu, kino na balabala. Mpe moko te kati na bango ayebaki
nani ye azalaki. Mpe bazalaki na bokebi ata...Bakanisaki ete
azalaki mokengeli mosusu to moto mosusu. Bango. . . Alekakina
ye kaka, mpe ekuke efungwamaki yango moko, wana azalaki
kobima, mpe ekangamaki na nsima. Mpe ntango abimaki
kuna, akanisaki ete alotaki ndoto. Mpe akendeki na ndako ya
Jean Marc, epai bayanganaki mpo na kobondela. Mpe azalaki
kobeta. . .[Ndeko Branham abeti eteyelo. Maloba mazangi na
eteni oyo ya bande—Mok.] . . . kozala katikati na bino.

283 Oh, Azali oyo na nkembo. Azali malamu mingi.

Sikawa, oh, ye asalemaki na lolenge ya mwanje te; kasi
azwaki...momboto na Abraham. Nzambe akomaki
momboto ya Abraham.

284 Sikawa, soki t6zalaka na ntango, ya kozonga mpe kolakisa
ndenge Asalaki yango kati na Kondimana! Boyokaki ngai koteya
likol6é na yango, mbala mingi, ndenge azwaki banyama wana
mpe akabolaki yango na biteni, mpe atiaki epopo mpe ebenga
na kati. Na nsima atalaki, mpe amonaki mwa molinga, molili
ya nsomo, kufa. Nsima, méto ezalaki kobimisa molinga, ewelo.
Kasi, mwa Pole moko ya mpembe elekaki mosika na yango.
Mpe mwa mpembe yango elekaki na katikati ya eteni moko
na moko ya mbeka oyo akataki, kotalisdka oyo Akosala. Mpe
Alapaki ndai, ntango Asalaki bongo, mpe Akomaki Kondimana,
kotalisdka oyo Akosala.

285 Mpe Ye, Yesu Klisto, ayaki na mabelé; Nzambe, Emanuele,
“Nzambe kati na mosuni.” Mpe na Kalavari, Apasolamaki. Mpe
Molimo na Ye ezongaki likolé na Lingomba. Mpe nzoto na Ye
etombolamaki mpe etiamaki na Ngbende ya Nzambe.

Ngbende ya Nzambe! Moto oyo afandi na Ngbendé azali
Zuzi. Toyebi yango. Boye, Kosambisama ezali wapi? Tata asili
kopesa. . . Asambisaka moto te. Kasi Tata asili kopesa kosambisa
nyonso epai ya Mwana. Boye Ye azali. Mpe Bomoi na Ye ezali
Nganganzambe Mokonzi, oyo afandi kuna na nzoto na Ye Moko,
lokola mbeka, mpo na kolobela biyambweli na biso. Amen.
Ndeko, yango esali eloko moko kati na yo.

286 Botala: “Akomaki Momboto ya Abraham.” Akémaki Moto.
Nzambe, akémaki mosuni elongo na biso, mpo na kosikola
biso. Na maloba mosusu, Nzambe akomaki lisumu, mpo biso
basumuki t6kéma basangani na Ye. Mpe ntango tosangani na
Ye, tosangani na oyo ya Ye. . .Tozalaki bato ya koumela bobele
ntango moke, mibu ntuku sambo. Mpe Nzambe akitaki mpe
akomaki moko na biso, mibu ntuku sambo, ntango oyo Ye
apesaki, mpo biso tékoka kozala basangani na Bomoi ya Seko na
Ye. Mpe ntango tobétami mbala ya mibale, tokémi bana mibali
mpe bana basi ya Nzambe, tozwi Bomoi na Seko, mpe tokokufa
soko moke te.

Oh, oyo nde—oyo nde—oyo nde Mobikisi mpenza
apambwami! Oh, makoki ya kokoma yango ezali te. Makoki ya
kolimbola yango ezali te. Ezali mosika na kolimbola. Moto moko
te akoki kolimbola monene na yango. “Ozali mpenza monene!
Ozali mpenza monene!” ezali ya solo.

Bongo ebongaki ete akokana na makambo nyonso
na bandeko na Ye,...(Bdékanisa naino.)...ete dkoma
nganganzambe mokonzi na mawa mpe na sembo na
makambo oyo etali Nzambe, . . .(Béyoka yango.) . . .mpo
na kosala mbondi na . . .lisumu na bato.

Kosala mbondi, sikoyo, Nzambe, oyo ayebi bosembo,
asengelaki kokoma mozangi-sembo, koyeba soko kozala
mosumuki ezalaka ndenge nini, mpo 4zonga mpo na kosala
mbondi, na nzela ya “mbondi,” mpe koyokela bato mawa.

287 Molongo elandi, béyoka Yango awa.
Yango wana ye moko asengelaki konyokwama. . .

288 Na Molimo, Nzambe akokaki konyokwama te. Asengelaki
kokoma mosuni, mpo na koyoka bolozi ya bokono, mpo na
koyoka komekama ya bilulela, mpo na koyoka komekama ya
mposa, mpo na koyoka komekama ya nzala, mpo na koyoka
nguya ya kufa. Mpo Akoka komema yango Ye moko, mpo
na kotelema Liboso na Molimo monene ya Jehovah, Molimo,
Moto te; Molimo, mpo na kolobela bomoi oyo. Mpe Yesu
andimaki yango, mpo ya kolobela biso, mpo Ayebi ndenge
toyokaka. Ntango ozali kobela, Ayebi ndenge ozali koyoka.
Ntango omekami, Ayebi ndenge ozali koyoka.

289 Sikawa, bosila komona ntango toponaka mokonzi ya mboka,
mokati bilanga nyonso akopona mokonzi ya mboka oyo azald

mokati bilanga, mpo ayebi mpasi ya bomoi ya mokati bilanga.
Bomoni? Alingi moto moko oyo akoki kososola.

290 Mpe liboso ete Nzambe adkoka kososola (Ye oyo azalaki
Bosanto monene wana, ndenge nini Akokaki kososola, nsima na
Ye kokweisa moto? Na bosantu na Ye, Akweisaki moto.), mpe
nzela kaka moko oyo Akotikala koyeba ndenge ya kolongisa
moto ezali, kokéma moto.

291 Mpe Nzambe azipaki ngondo moko mpe abotaki nzoto moko,
makila ya Moyuda te, makila ya Mabota te, kasi Makila na
Ye Moko. Makila ya Nzambe oyo ekelamaki, likambo ya nzoto
soko moke te kati na yango, mposa ya nzoto te. Mpe Momboto
ya Makila yango, oyo ekelamaki na libumu ya mwasi yango,
ebimisaki Mwana mobali. Mpe ntango Abatisamaki na Yoane
Mobatisi, Yoane alobaki: “Natatoli, namoni Molimo ya Nzambe
(lokola ebenga) kokita mpe kofanda likolé na Ye.”

292 Kokamwa te ete Yesu akokaki koloba, ete: “Bokonzi nyonso
na Likol6 mpe na mabelé epesami na loboko na Ngai.” Nzambe
na moto bakomaki moko. Lola nd mabelé eyambanaki, mpe
Azalaki Ye oyo akoki kosala mbondi mpo na lisumu na biso.
Yango nde ntina oyo, na Nkombo na Ye, kobikisama ya nzoto
esalemaka. Ayebi mpasi na yo.

293 Botikal4 koyoka mwa loyembo ya kala oyo?

Yesu ayebi mpasi oyo ozali koyoka, Akoki
kobikisa molimo mpe Akoki kobikisa nzoto;
Mema mokumba na yo epai na Nkolo mpe tika

yango wana.

Ya solo. Ayebi.

Ntango nzoto na biso etutamaka na bolozi,
mpe tokokaka kozwa bokolongonu na biso
lisusu te,

Boébosana te ete Nzambe na Lola ayanolaka
mabondeli,

Yesu ayebi mpasi oyo ozali koyoka, Akoki
kobikisa molimo mpe Akoki kobikisa nzoto;

Mema bobele mokumba na yo epai na Nkolo
mpe tika yango wana.

294 Yango nde nyonso oyo Asengi: “Tika yango kaka wana.” Mpo
nanini? Azali Nganganzambe Mokonzi na biso oyo azali awa, oyo
ayebi ndenge ozali komiyoka. Mpe Ayebi ndenge ya kozongisa
yo na bondeko, na ngolu, mpe ndenge ya kozongisa yo na nzoto
kolongonu. Ayebi nyonso wana, Anyokwamaki. Ntango ozangi
esika ya kolalisa motd, Ye mpe alekaki na yango. Ntango ozali
kaka na elamba moko ya kolata, Ye mpe alekaki na lyango.
Ntango ozali kotiolama, onyokwami, Ye mpe alekaki na yango.

295 Boyoka molongo ya nsuka sikawa. Malamu.

...azali ma makoki ya kosunga baoyo bazali
komekama.

To, na maloba mosusu, Azali na makoki ya kobatela bango,
ya kosunga bango, ya kosala ete bango...ya kokabola mawa
elongo ni bango. Mpamba te, Nzambe Ye moko akémaki moto,
mpo na koyoka yango.

296 Boyebi lisusu, na mpokwa mosusu wana, tolakisaki na ntina
na yango te? Ndenge Nzambe asengelaki ko. . .Kufa ezalaki na
esweli kati na yango, nsomo kati na yango. “Mikolo na bango
nyonso bazalaki na boémbo mpo na kufa oyo.” Na nsima, Yesu
ayaki, mpo Akoka kolongola esweli yango na kufa.

Mpe ntango Azalaki komata ngomba, bozali koyeba lisusu
ndenge totalisaki yango? Mwa maténdé ya motane wana na
elamba na Ye, nsima ya mwa ntango, nyonso ekémaki liténo
moko ya monene, mpe Makila ezalaki kopanzana zingazinga na
Ye. Mwa nzoto na Ye, ya kolemba, Akokaki lisusu kokende liboso
te, mpe Akweaki. Simona ya Kulene, moto moindo, asungaki Ye
dmema ekulusu yango kino likolé na ngomba.

Mpe ntango babetaki Ye nsete na ekulusu, mpe Agangaki na
mposa ya mai. Moto nyonso oyo azali kobungisa makila akémaka
na mposa ya mai.

297 Boyebi lisusu ntango nateyaki na mpokwa mosusu likolé
na “Nganzi, nganzi ayokaka mposa makasi ya mikele na mai,
boye elimo na ngai ezali koyoka mposa na Yo, E Nzambe”?
Soko nganzi ezoki mpe ezali na bomoi, ezali kobungisa makila,
esengeli kokéma esika mai ezali, soki te ekokufa.

298 Babetaki ngai masasi, na lisobe, ntango nazaldki na mibu
zomi na minei. Mpe nalalaki wana. Makolo na ngai ezokaki
mpota monene, lokola hamburger, na masasi ya bonddéki ya
calibre 12. Mpe nazalaki koganga na mposa ya mai: “Oh, pesa
ngai mai!” Nazalaki lisusu koyoka nzoto na ngai te; nazalaki
lisusu koyoka mbebu na ngai te.

299 Moninga na ngai apotaki mbangu kino na mwa libeke moko,
ezalaki na banyama mike ya ndenge na ndenge, na potopoto.
Etalaki ngai te oyo yango ezalaki. Mpe atondisaki yango na mai,
mpe ngai nafungolaki monoko, mpe afinaki ekoti na ye boye, na
kati ya monoko na ngai. Iyo, esengelaki ete namela mai.

300 Azalaki kotanga makila. Alobaki: “Bépesa Ngai mai ya
komela.” Kasi bapesaki Ye mai ya ngai na linyukd, mpe
Abwakaki yango, mpe Aboyaki yango. Azalaki Mwana-mpate ya
Nzambe oyo azalaki kokufa na esika na biso, mpo na kozongisa
boyokani na moto. Ezalaki nini? Nzambe ya Lola.

301 Billy Sunday mokolo moko alobaki, ete: “Nzete moke moko
na moko ezalaki na Banje kati na yango, bazalaki koloba: ‘Benda
kaka loboko mpe talisa na mosapi na Yo, tokobéngola likambo
yango.””

302 Eténga ya basambeli ya biland4-landa wana, oyo bazanga
limemia, oyo babengaka bato ya mayele oyo batanga mingi, na
ba-Diplome ya Bonzambe, Diplome ya Doctorat, bapusanaki
pembeni na Ye mpe balobaki: “Sikawa, soki ozali Mwana na
Nzambe, obikisaki bamosusu, yo moko okoki komibikisa te, kita
na ekulusu, mpe tokondima yo.”

303 Bayebaki te ete bazalaki nde kopesa Ye longonya. Akokaki
komibikisa Ye moko. Kasi soki Amibikisaka, Akokaki kobikisa
bamosusu te. Na bongo, Amikabaki Ye moko mpenza. Nkombo
na Ye épambolama. Amikabaki Ye moko mpenza, mpo ngai
nabikisama mpe yo ébikisama. Oh, oyo bolingo ezangi lomeko!

304 Azalaki na ntina ya kobela te. Nzoto ya motuya wana,
oyo ebotamaki na ngondo, ezalaki na ntina ya kobela te. Kasi
Akémaki malali mpo Akoka koyeba ndenge ya kolobela ngai
ntango nalingaki kobela.

305 Azalaki na ntina ya kolemba nzoto te, kasi Alembaki nzoto.
Mokolo moko natangaki mwa lisolo moko na ntina na yango,
nayebi te soko ezalaki ya solo to te. “Ntango Asekwisaki elenge
mobali wana ya Nain kuna, longwa na bakufi, Afandaki likold
na libanga mpe amilelaki n4d moté mpasi,” mpo Asengelaki
komema bokono na biso.

306 Asengelaki komema masumu na biso, mpe kuna Akufaki, na
Kalvari, ntango mwa nz6i wana, kufa, ntango ekotisaki esweli
na yango. Moto nyonso ayebi, soko nzéi ekotisi esweli na yango,
ekoki lisusu kosuwa te. Ntango nzéi epumbwe mpe ekei, to
nyama mike nyonso oyo eswaka, ntango ekotisi esweli na yango,
ekabwanaka na esweli na yango. Etikali kaka nz6i kasi ezali
lisusu na esweli te. Eloko bobele moko oyo ekoki kosala ezali
konguluma mpe kosala makelele mingi.

307 Yango nde eloko bobele moko oyo kufa ekoki kosala epai na
mondimi, ezali kosala makelele mingi. Kasi, aleluya, Nkombo
na Nkolo épambolama, Akotisaki esweli yango ya kufa na kati
ya nzoto na Ye moko. Emanuele asalaki yango. Asekwaki, na
mokolo ya misato, Aninganaki mpe esweli yango elongwaki, mpe
na mpokwa oyo, Azali oyo akoki kokufa te. Mpe Molimo na Ye
ezali na kati ya ndako oyo, mpe Ye azali kotalisa polele Ye moko
ete azali na bomoi elongo na biso. Wana nde Masiya na biso.
Wana nde Mobikisi na biso oyo apambolami. QD

Liyebisi ya makoki ya mokolo-eloko

